
Қаржы алаяқтары қалай әрекет етеді 

Алты схема - бір қағида 

  

Интернет кеңістігінде  қосымша табыс табу үшін, ақылды азаматтар қаржылық 

алаяқтардың айла-амалдарына тап болады. Қазіргі уақытта қандай-да бір 

қызметтер үшін шағын және бірнеше мәрте төленетін жарналар қағидасына 

негізделген қаржылық алаяқтық схемалары жиі кездеседі. Алаяқтар шағын 

жарна төлесеңіздер жоғары сыйақы береміз дейді, бұл ретте жарналарды 

неғұрлым жиі төлеген сайын, сыйақы мөлшерлемесі соғұрлым жоғары болады. 

Мұндай алаяқтық схемалар туралы Қазақстан Республикасы Қаржы нарығын 

реттеу және дамыту агенттігі қаржы нарығындағы теріс пайдаланушылыққа 

қарсы іс-қимыл басқармасының бастығы Мақсат Шагдаров «Капитал.ҚТ»  

тілшісіне  айтып берді. 

«Халықтан алдап ақша алу үшін ойлап табылған бұндай  бірдей қағидаттың 

негізгі алты әдісін бөліп көрсетуге болады», - дейді біздің әңгімелесушіміз. 

Бірінші әдіс - кредиттерді немесе өзге де міндеттемелерді өтеу 

Деке тұлғада заңды және жеке тұлғалардың кредиттері немесе басқа 

міндеттемелері болса, алдап ақша алу үшін алаяқтар осы схеманы 

пайдаланады. Алаяқтар қарыз алушыға мәселені шешуді немесе кредит төлеу 



міндеттемелерін өзіне алуды ұсынады. Ол үшін қарыз алушыға кредит 

сомасының бір бөлігін (10-нан 40% - ға дейін) төлеу қажет деп алдайды. 

Мысалы, егер қарыз алушыда кредит бойынша 300 мың теңге мөлшерінде 

берешегі болса, онда «мәселені шешуді» ұсынған алаяқ осы тұлғаларға 50 мың 

теңге төлесеңіз,  қарыздың барлық сомасы өтеледі деп айтады. Шындығында, 

алаяқтар кредитті өтеуге қатысты мәселені одан әрі шешу үшін қажет қосымша 

ақша сұрайды. Нәтижесінде клиенттің қарызы өтелмейді, бұл өз кезегінде 

қосымша шығындарға (айыппұлдар, өсімпұлдар және т.б.) әкеп соғады. 

Екінші әдіс - ставка қою арқылы пайда табу 

Схеманың мәні мынада: олар жеке тұлғамен хабарласып, қысқа мерзімде 

(бірнеше сағат, бірнеше күн ішінде) букмекерлік кеңселерде ставкалар қою 

арқылы үлкен ақша табуға болды деп уәде береді. Белгілі бір соманы салғаннан 

кейін қатысушыға ол  ставканың ұтысыты ставка екенін және ұтысты алу үшін 

комиссия төлеу керек екендігін хабарлайды, комиссия төлегеннен кейін 

қосымша сома  қосылатыны белгілі және т. б. Нәтижесінде алаяқтар береміз 

деп уәде еткен соманың жартысына жуығын қатысушыға төлетеді де, ізін 

жасырады. 

Мақсат Шагдаров ставкалардың жұмыс принципін сипаттады: «Тәуекелі аз - 

орташа сыйақы, жоғары тәуекел - жоғары сыйақы. Сондай-ақ, букмекерлік 

кеңсе комиссиясы бар. Мысалы, егер ставканың 2 нәтижесі болса (50/50), ұтқан 

жағдайда қатысушы орташа есеппен ставка сомасының 85%-ын алады, ал 

ұтылған кезде қойған ставка сомасының барлық 100%-ын жоғалтады. Бұл 

ретте ұтыстың 15%-ын алаяқтар комиссия ретінде ұстайды. Адамды жай ғана 

жоғары ставкамен «қызықтырады», бірақ ол салған ақшаны,  пайыздарын оған 

қайтармайды», - дейді Мақсат Шагдаров. 

Үшінші әдіс - төмен нарықтық бағамен шетелден автокөлік сатып алу 

Процесс келесі түрде жүреді: жеке тұлғалар немесе компаниялар адамдарға 

шетелден, нарықтық құнынан 20-30%-ға  арзан тұратын (ескере отырып, 

кедендік төлемдер және басқа да шығыстар) автокөлік сатып алуды ұсынады. 

Автокөлік құнының нарықтық бағадан төмен негізделген себептері бар: 

жойылуға арналған  немесе аукционға шығарылатын машиналар жатады. 

Азаматқа автокөлік құнының 30% мөлшерінде бастапқы жарна төлеу қажет 

екенін, ал оны жеткізгеннен кейін қалған 70%-ын төлеуге болады деп 

хабарлайды. 

Бірақ іс жүзінде бұл компания немесе жеке тұлғалар төлемнің 30%-ын 



алғаннан кейін бірнеше аптадан кейін клиентпен хабарласып, шығыстарға 

қосымша сома аударуды сұрайды (шамамен 20%), содан кейін,  1-4 апта өткен 

соң кедендік шығыстарға ақша  сұрайды және т. б. Осы уақыт ішінде алаяқтар 

ақшаны шетелдік шоттарға аударып, жасырынады. 

Төртінші әдіс - шетелден техника (гаджеттерді) сатып алу 

Бұл схема алдыңғы схемаға өте ұқсас.  IPhone жаңа моделі шыққан кезде  

азаматтарға  смартфондарды  АҚШ-та арзан бағамен көп данасын сатып алуға 

және оларды почта арқылы немесе басқа жолмен жіберуге болады деп ұсыныс 

жасайтын алаяқтар бар. Осылайша, алаяқтар алдымен аванс ретінде смартфон 

үшін 100 доллардан банк картасына ақша аударуды сұрайды, содан кейін басқа 

картаға 100 доллардан аударуды талап етеді, мұны аударымдарда проблемалар 

туындады деп айтады. Одан кейін алаяқтар әр смартфон үшін 200 доллардан 

қосымша төлем жасау қажет,  әйтпесе олар жеткізілмейді деп айтады да, ізім-

ғайым жоқ болады. 

«Техниканы шетелден неғұрлым төмен бағамен сатып алуға болады, алайда бір 

адамға жеке пайдалануына, тауарды екі данадан артық сатып алуға болмайды, 

сатып алынатын тауардың саны екеуден асса, кәсіпкерлік қызмет ретінде 

бағаланады», - деп түсіндіреді Мақсат Шағдаров. 

Бесінші әдіс - құжаттарды тіркеуге көмектесу 

Схема мынадай түрде жүзеге асырылады: сендіру үшін алаяқтар белгілі бір 

мемлекеттік ұйымдардың қызметкерлеріміз деп, құжаттарды «жеделдету», 

«тездету», «тіркеу» қызметтерін ұсынады. Осы қызмет үшін олар аванс ретінде 

келісілген  соманың  20-дан 50%-ға дейінгі сомасын сұрайды. Бұдан әрі, 

алдыңғы мысалдардағыдай, алаяқтар «рәсімдеумен» байланысты 

проблемалардың бар екендігі туралы хабарлайды және оларды шешу үшін 

қосымша ақы төлеу немесе қызметтер үшін қосымша ақы төлеу (мысалы, 

бюджетке міндетті төлемдер) қажеттілігі туралы айтады, осыған байланысты 

клиентке шұғыл түрде ақша жіберу керектігін айтады. Соңында клиент қажетті 

қызметті ала алмайды. 

Алтыншы әдіс - жеңілген немесе жоғалған ақшаны қайтаруға көмектесу 

Бұл схеманы алаяқтар  адам «алаяқтық әрекеттердің құрбаны» болған және 

нәтижесінде материалдық шығындарға ұшыраған кезін пайдаланып, жүзеге 

асырады, мысалы: 



• ставка қою кезінде ұтылса; 

• бинарлық опциялардағы ақшаны ұтқызғанда; 

• инвестициялық жобаларға салынған ақшаны жоғалтқанда; 

• қаржы пирамидасының күйреуі және т. б. 

Алаяқтар белгілі бір уақыт өткеннен кейін клиентпен хабарласып, ұтылған 

ақшаны комиссия төлесе қайтарып алуға көмектесетінін айтады. Нәтижесінде 

клиент қаражатты қайтару үмітімен қосымша шығындарға ұшырайды. 

«Қаржы құралдарына инвестицияларды жүзеге асыру үшін ақша тарту 

лицензияланатын қызмет түрлеріне жатады, оны тек екінші деңгейдегі 

банктер, ұлттық пошта операторы және бағалы қағаздар нарығының кәсіби 

қатысушылары (брокерлер-дилерлер және басқарушы компаниялар) жүзеге 

асырады. Агенттіктің лицензиялары бар ұйымдар туралы ақпарат оның 

www.finreg.kz»,  интернет-ресурсында орналастырылған», - деп атап өтті, 

қаржы реттеушісінің өкілі, азаматтардың агенттіктің лицензиясы жоқ 

ұйымдармен байланысуы айтарлықтай қаржылық тәуекелдерге әкелетінін қоса 

атап өтті. 

Сонымен қатар, агенттік арнайы www.fingramota.kz портал базасында 

халықтың қаржылық сауаттылығын арттыру бойынша кең ауқымды 

ақпараттық-түсіндіру жұмыстарын жүргізіп жатқанын және аталған порталда 

қаржылық алаяқтыққа қарсы іс-қимыл тәсілдері туралы, қаржы нарығындағы 

заңсыз қызмет сияқты материалдар бар екенін айта кету керек. Азаматтарды 

қырағы болуға және алаяқтарға алданып қалмауға шақырамыз», - деп түйіндеді 

Мақсат Шагдаров. 

http://www.finreg.kz/

